
АННОТАЦИЯ 

Ушбу мақолада ҳисоблаш ва инфокоммуникация қурилмаларининг энергия 

таъминоти жараѐнларида электр энергия манбаларининг катталикларини иккиламчи 

сигналларга ўзгартиришда ўлчов ва назоратнинг кўп параметрли ўзгартгичларини ҳамда 

уларнинг замонавий аппарат-дастурий воситаларини кенг қўллаш, улар ѐрдамида 

мониторингни амалга ошириш тамойиллари, қурилмаларни узлуксиз ва сифатли ишлашини 

таъминлаш сигналларини қабул қилувчи, қайта ишловчи хамда тегишли асосда узатувчи 

воситаларнинг тузилиш тамойили, модел ва дастурий таьминотини келтирилган. 

КИРИШ 

Жаҳонда энергия таъминотини мониторинг ва бошқаруви қурилмаларида 

ахборотларни қабул қилиш ва тақсимлашда турли сигнал ўзгартириш жараѐнлари асосида 

назорат қилинувчи, қатъий белгиланган щщлчов ва назорат кщрсаиткичларини белгиловчи 

катталик ва параметрларни кийматларини меѐрлаш ҳамда уларда қўлланилувчи аппарат ва 

амалий дастурий таьминотлар кўрсаткичларига катта эътибор қаратилмоқда. Шу йўналишда, 

жумладан ўлчов ва назорат сигналларининг кўп функционаллигини, тезкорлигини, 

ишончлилигини ва аниқлилигини белгиловчи, бирламчи сигнални етказиб берувчи 

воситаларнинг янги тузилишлари, ишлаш тамойиллари, алгоритмлари ва дастурий 

таъминотлари ишлаб чиқишга катта эътибор қаратилмоқда. Ушбу мақолада энергия 

таьминоти манбаларини узлуксиз мониторинг қилиш учун мўлжалланган аппарат ва 

дастурий мажмуанинг ишлаб чиқилиши ва интеграция жараѐнлари асослаб кўрсатилган [1,2].  

 

АДАБИЁТЛАР ТАҲЛИЛИ ВА МЕТОДОЛОГИЯ   

Электр энергиянинг кенг ҳажмда, сифатли ва ишончли бўлишини талаб қилувчи 

ҳисоблаш ва инфокоммуникация мажмуалари ва қурилмаларини энергия билан таъминлаш 

учун автоном, қайта тикланувчан электр энергияси манбаидан кенг фойдаланиш мақсадга 

мувофиқ. Ишлаб чиқарилаѐтган ва истеъмол қилинаѐтган электр энергияни ўзгариши, 

марказлашган энергия тармоқда уланган ва уланмаган ҳолларда алтернатив энергия 

манбаларидан қўллаш, энергетик қурилмаларни тавсифларини яхшилаш, иш ҳолатларини 

доимий равишда мониторинги қилиш, назорат катталик ва 

параметрларининг қийматлари ўзгарганда замонавий дастурий ва 

аппарат мажмаулар билан тегишли асосда ростлаш орқали энергия 

самарадорлигини ошириш имкони мавжуд. Электр энергия бирламчи катталикларини 

иккиламчи сигналга ўзгартириш, қайта ишлаш ва узатиш элементлари энергия таьминоти 

мониторингида асосий вазифани бажарувчи восита саналиб, тегишли дастурий мажмуалар 

билан интеграциялашган холда хизматларни амалга ошириш учун мўлжалланган. Электр 

энергия бирламчи катталикларини иккиламчи сигналга ўзгартириш ва қайта ишлаш 

воситасининг тузилиши 1-расмда келтирилган. 

1.- расм. Электр энергия бирламчи катталикларини иккиламчи сигналга 

ўзгартириш ва қайта ишлаш воситасининг тузилиши. 

 

Инфокоммуникация мажмуалари энергия таьминоти қурилмаларини 

мониторингининг бирламчи ўзгарткичларидаги жараѐнларни ва сигнал ўзгартириш 

холатларни масофадан ўлчаш ва назорат қилишнинг комплекс тизимларини жорий этишда 

сигнал ўзгарткичларининг элементларнинии танлаш мезонлари алохида ўрин тутади. Электр 

таъминоти тизими катталик ва параметрларни масофадан мониторинг қилишда, 

марказлаштирилган электр тармоғини интеграциялашда электр энергиясини ишлаб чиқариш, 

узатиш, сақлаш ва истеъмол режимларини мувофиқлаштиришда электр катталик ва 

параметрлар қийматларини аниқ, сифатили, тезкор ва ишончли ўлчаш ва назорат қилиш 

талаб этилади. Бунинг учун истеъмолчиларнинг электр таъминоти тақсимлаш қурилмалари 

шиналарига керакли сигнал ўзгарткичлар ўрнатилади ва уларнинг чиқиш катталик ва 

параметрлари ўлчов ўзгартириш ва назорат элементлари ва воситалари тизимига берилади. 

[5]. 

Инфокоммуникация мажмуалари энергия таьминоти назорати жараѐнларидаги 

автоматлаштириш воситалари гибрид энергия таъминоти таркибига энергия манбаларининг 

самарадорлигини оширишга йўналтирилган тадбирлар киради. Шундан келиб чиқиб 

тадқиқот доирасида шу каби тизимнинг ишлаш алгоритмини ишлаб чиқиш амалга 

оширилган. Электр энергия ишлаб чиқариш ва унинг сарфидан келиб чиқиб қурилмадаги 

жараѐнларни бошқариш бугунги кунда энергетика сохасига ахборот технологиялари 

сохасининг аппарат ва дастурий воситаларининг тўлиқ кириб келиши кераклигини 

англатади. Чунки энергия таьминотини доимий назорат ва бошқаруви жараѐнларини турли 

сезиш элементлари асосида қарор қабул қиладиган интелектуал 

микроконтроллерлар ѐрдамида амалга оширилади.  

Микроконтроллер таркибида турли хил сигналларни қайта ишлаш ва электр 

қурилмаларидан олинган маьлумотларни сигнал узатиш қурилмаси ѐрдамида узоқ 

масофаларда жойлашган мониторинг обьектларига, яьни серверларга юборишга 

мўлжалланган комплекс қурилмалар мавжуд. Ушбу мақола муаллифлари таклиф этаѐтган 

модел асосида қурилган аппарат воситадан келаѐтган ўлчов ва назорат маьлумотларини 

масофадан мониторинг, химоя ва автоматик бошқариш учун мўлжаллаган 

https://pwcontrol.uz/ IoT маълумотлар базасини дастурий мажмуаси яратилган. Ҳисоблаш ва 

инфокоммуникация мажмуалари ва қурилмаларини энергия таьминоти қурилмаларини 

масофадан мониторинг жараѐнлари амалга оширувчи дастурий мажмуа асосан гибрид 

энергия таьминоти жараѐнларини бошқариш ва доимий мониторинг жараѐнларини амалга 

оширишга мўлжалланган (2-расм) [4]. 

 
2.-расм Ҳисоблаш ва инфокоммуникация мажмуалари ва қурилмаларини энергия  таьминоти 

қурилмаларини масофадан мониторинг жараѐнлари амалга оширувчи дастурий мажмуанинг 

структуравий кўриниши. 

 

ХУЛОСА 

Ҳисоблаш ва инфокоммуникация мажмуалари ва қурилмаларини энергия таъминоти 

тизимлари масофали мониторингида сигналларни ўзгартириш жараѐнлари усуллари ўлчов ва 

назорат ўзгарткичларининг хусусиятлари таҳлил қилинди ва натижада мониторингнинг 

сигнал ўзгартириш элементлари муҳим воситалар сифатида белгиланди. 

